
DREJTORIA E PËRGJITHSHME E ZHVILLIMIT EKONOMIK DHE PUNËSIMIT
DREJTORIA E MENAXHIMIT TË PROGRAMEVE DHE PROJEKTEVE NË FUSHËN E ZHVILLIMIT EKONOMIK DHE ARSIMIT PROFESIONAL

	
Nr.____prot.                                                                                                 Tiranë, më ___/___/2020


Termat e Referencës (ToR)
“Menaxher Projekti – pozicion pune me kohë të plotë i vendosur në zyrë në ambjentet e Ministrisë së Financave dhe Ekonomisë për projektin “P.A.S.T4Future – Promoting Accessible and Sustainable Tourism for Future”


1. Historiku dhe situata aktuale 

Ministria e Financave dhe Ekonomisë në vitin 2017 ka aplikuar në thirrjen e parë për projekte standarde në kuadër të Programit Interreg IPA të Bashkëpunimit Ndërkufitar Itali-Shqipëri-Mali i Zi, me projektin “P.A.S.T.4Future – Promoting Accessible and Sustainable Tourism for Future”, i cili është shpallur fitues. 
Në këtë projekt MFE luan rolin e Partnerit Kryesor dhe është përgjegjës për përgatitjen dhe dorëzimin e projekt propozimit gjatë thirrjes për aplikime. Partneri Kryesor merr përsipër përgjegjësitë për menaxhimin, komunikimin, zbatimin dhe koordinimin e aktiviteteve ndërmjet partnereve të përfshirë në projekt.


2. Objektivi dhe qëllimi 

2.1  Objektivi

Objektivi i përgjithshëm i këtij projekti është nxitja e Ndërmarrjeve të Vogla dhe të Mesme në fushën e Turizmit për një turizëm të aksesueshëm duke krijuar kushte optimale për personat me aftësi të kufizuar dhe personave  të moshuar. 

2.2  Qëllimi

Qëllimi i projektit është promovimi dhe fuqizimi i ofertave turistike të aksesueshme dhe të qëndrueshme në zonat ndërkufitare në nivelin evropian dhe ndërkombëtar, përmes zbatimit dhe diversifikimit të produkteve dhe shërbimeve turistike. 
Për këtë arsye, kërkohet ngritja e stafit në përputhje me aktivitetet e projektit, specifikisht të pozicionit “Menaxher Projekti – pozicion pune me kohë të plotë i vendosur në zyrë në ambientet e Ministrisë së Financave dhe Ekonomisë për projektin “P.A.S.T4Future – Promoting Accessible and Sustainable Tourism for Future”.  


3. Detyrat e caktuara

Objektivat, që duhet të plotësohen nga pozicioni i Menaxherit të Projektit për projektin “P.A.S.T4Future – Promoting Accessible and Sustainable Tourism for Future”, do të ndahen në detyra dhe përgjegjësi. 
Më poshtë pasqyrohen detyrat dhe përgjegjësitë sipas pozicionit. 

Detyrat dhe Përgjegjësitë:

· Koordinimin e përgjithshëm të projektit;
· Sigurimin dhe menaxhimin e brendshëm të aktiviteteve të stafit të Projektit në përputhje me planin e aktiviteteve dhe planin e prokurimit;
· Koordinimin dhe zhvillimin e Udhëzimeve Operative për Projektin; planin e punës dhe planin e prokurimit në bashkëpunim;
· Përgatitjen dhe dorëzimin e raporteve në platformën përkatëse të projektit;
· Sigurimin dhe mbarëvajtjen e proceseve të blerjes dhe kontraktimit;
· Nënshkrimin e të gjitha kontratave dhe faturave që lidhen me funksionet e Projektit;
· Delegon detyrat stafit të Projektit, duke siguruar ndarjen e duhur të detyrave;
· Në përputhje me legjislacionin në fuqi bazuar “Kodit të Punës së Republikës së Shqipërisë”, mban përgjegjësi për organizimin dhe mbarëvajtjen e punës ndërmjet stafit të Projektit, zbatimin e detyrave të ngarkuara, për respektimin e kërkesave të rregullores së brendshme të ministrisë dhe të etikës në punë;
· Bën shpërndarjen dhe rishpërndarjen e punës si edhe vlerësimin e punës për stafin në varësi;
· Kryen çdo detyrë tjetër në funksion të projektit në mbështetje dhe funksion të aktiviteteve të projektit.


4. Kohëzgjatja 

Kohëzgjatja e kontratës do të jetë nga nënshkrimi i kontratës deri në 31.12.2020. 


5. Vendndodhja 

Pranë Ministrisë së Financave dhe Ekonomisë. 

6. Raportimi

Për çdo detyrë të kërkuar nga stafi i Sektorit të Menaxhimit të Programeve dhe Projekteve në MFE si dhe Menaxheri i Projektit, duhet të paraqesë një raport, në gjuhët shqip dhe anglisht, në kopje fizike dhe elektronike.
 
7. Vlera maksimale e kontratës

Paga do të llogaritet në bazë të vlerës së përcaktuar në projekt fishën për paketa puna. 
Paga maksimale totale bruto për pozicionin Menaxher Projekti do të jetë 7.400 Euro. Paga maksimale bruto mujore 3.700 euro (paga mujore mund të ketë ndyshime për efekt të vlerës bazuar në projekt fishën sipas paketave të punës dhe detyrave që realizon eksperti). Pagesa mund të kryehet në Euro ose ekuivalentja e kësaj shume në Lekë, në bazë të kursit të këmbimit zyrtar të publikuar në faqen e Komisionit Evropian (inforeuro) në muajin përkatës të pagesës.


8. Afati i dërgimit të Curriculum Vitae.

CV-të duhet të dërgohen brenda 5 ditëve nga shpallja në faqen e Ministrinë e Financave dhe Ekonomisë. Dokumentacioni të dorëzohet pranë protokollit të Ministrisë së Financave dhe Ekonomisë, adresuar Drejtorisë së Menaxhimit të Programeve dhe Projekteve për Zhvillimin Ekonomik dhe Arsimin Profesional, sipas afateve dhe kërkesave në Shtojcën bashkëlidhur. 
9. Kriteret e përzgjedhjes

Pjesëmarrja është e hapur për të gjithë personat që plotësojnë kriteret e mëposhtme. 

Kriteret teknike që do të aplikohen për kandidatët:

Kualifikimet dhe aftësitë (40 pikë)
· Arsimi i lartë në fushën e Shkencave Juridike dhe/ose Ekonomike;
· Njohuri në gjuhën angleze, të shkruarit dhe të folurit (min 5 pikë – shkalla nga 5 deri në 10,  ku 5 pikë – njohuri bazike dhe 10 pikë – njohuri të shkëlqyera);
· Aftësi në përdorimin e programeve kompjuterike, duke përfshirë Microsoft Office Suite (Word, PowerPoint, Outlook dhe Excel);
· Njohuria  e gjuhës italiane do të konsiderohet aset.

Eksperienca profesionale (60 pikë)
· Minimumi (3 vite), por preferohet (5 vite) eksperiencë në menaxhim projektesh;
· Të paktën 1 vit eksperiencë si menaxher në projekte të mëparshme.

Kandidatët të cilët do të aplikojnë për këtë pozicion do t’i nënshtrohen dhe intervistës me gojë e vlefshme për procesin e vlerësimit. Intervista do të fokusohet për të përcaktuar:
· Aftësitë komunikuese;
· Aftësitë për të prioritizuar dhe menaxhuar kohën në mënyrë efikase; 
· Aftësitë për të punuar në grup dhe marrëdhëniet me stafin.

